
4 Nr. 71 - 10. apríl 2006

Á samkomu seinna-
partin fríggjadagin
handaði Petur Holm,
stjóri í Kaupting, um-
boðum fyri Herbegið
hjá Frelsunarheri-
num í Havn gávu á-
ljóðandi 200.000
krónur

GÁVA
Dagfinn Olsen
dagfinn@sosialurin.fo
Um orsøkina til stórfingnu
gávuna sigur Petur Holm,
at hann gamlaárskvøld
gjørdi av, at Herbergið
skuldi fáa gávu, so skjótt
høvi varð til tess.

Tá vísti Sjónvarpið frá
Herberginum og vitjaði
nakrar teirra, ið húsast har.

– Tey gera eitt stórt ar-
beiði. Heldur enn at stongja
fólk úti, so kveikja tey vón.
Tey hava uppiborið eitt
herðaklapp, sigur Petur
Holm, stjóri í Kaupting.

Um upphæddina, ið kann
tykjast stór, sigur Petur
Holm, at metingin er, at
hetta skuldi vera ein gáva,
ið munar.

Hann sigur, at peningurin

ikki er oyramerktur sum so,
men at gávan er til Her-
bergið.

– Júst hvussu peningurin

verður nýttur skilabest,
duga tey, ið har starvast, ó-
ivað mest at meta um, sigur
Petur Holm.

Kaupthing: 200.000
krónur til Herbergið

Toril og Niels Edvard Olsen frá Frelsunarherinum við
gávukekkinum upp á 200.000 kr, sum Herbergið fekk frá
Kaupthing á samkomu fríggjadagin

Mynd: Jens Kristian Vang


